
Minisiriw ka landaɲɔgɔnye sigira Wagadugu, Arabalon tile 06, saan 2024 

sumaladonkalo ra, a daminana lɛɛri 9 tuma na, ka laban lɛɛri 12 tɛmɛnin miniti 

38, ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka, ɲɔgɔnye ɲamɔgɔ. 

 

Sɛbɛkulu minw sɛbɛnna ɲɔgɔnye sigikun kɔnɔ, o y’olu sɛgɛsɛgɛ ka latigɛliw ta. 

Ɲɔgɔnyekulu ye dalakunnafoniw di fana, a ye baara ɲamɔgɔya dɔw didi ka 

sɔrɔka sira di jamana kɔkan lasigidenyabaara dɔw kɛli ma. 

I.1. LAFASALI NI SODASIKƆRƆW KA MINISIRISO TƆGƆ RA, 

Ɲɔgɔnyekulu ye sariyaba ta, min ɲasinna lafasali ni sodasikɔrɔw ka Minisiriso 

labɛncogokura ma. 

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ka 

sariyaba  n°2024-0908/PRES/PM  ye min latigɛ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara ka tugu saan 

2024, sumanmɔkalo tile 02 ka sariyaba  n°2024-1022/PRES/PM ka fɔta kɔ, o 

min bi guvɛrɛnɛman mɔgɔw ka kɛtaw yira. Walisa sariyaba fila nunu ka tɔnɔbɔ 

ka ɲa, a kɛra waajibi ye, baaraw ka donɲɔgɔnnaw labɛncogokura ka sɔrɔ ka bila 

minisiriso nin bolo kɔrɔ. 

O sariyaba nin tali sababu fɛ, lafasali ni sodasikɔrɔw ka Minisiriso bina baaraw 

ka donɲɔgɔnnaw labɛncogokura sɔrɔ jango, a k’a ka baaraw kɛ ka ɲa ka bɛn 

saan 2024, samiɲalanankalo tile 04 ka sariyaba n°2024-1170/PRES/PM ka fɔta 

ma, o min bi minisirisow labɛncogo yira. 

I.2. MINISIRISO MIN KA BAARAW ƝASINNA KUNNAFOLIJƐNSƐN, 

LƆNKO NI KƆRƆLENKO, SEKOYIRABAARA NI ƝADENLƆGƆLƆ 

MA, TƆGƆ RA 

Ɲɔgɔnyekulu ye sariyaba saba (03) ta. 

Sariyaba fɔlɔ tara ka ɲasin Minisiriso labɛnni ma, min ka baaraw ɲasinna 

kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ ma. 

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ka 

sariyaba  n°2024-0908/PRES/PM  ye min latigɛ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara ka tugu saan 

2024, sumanmɔkalo tile 02 ka sariyaba  n°2024-1022/PRES/PM ka fɔta kɔ, o 

min bi guvɛrɛnɛman mɔgɔw ka kɛtaw yira. Walisa sariyaba fila nunu ka tɔnɔbɔ 

ka ɲa, a kɛra waajibi ye, baaraw ka donɲɔgɔnnaw labɛncogokura ka sɔrɔ ka bila 

minisiriso nin bolo kɔrɔ. 

O sariyaba nin tali sababu fɛ, Minisiriso min ka baaraw ɲasinna kunnafolijɛnsɛn, 

lɔnko ni kɔrɔlenko, sekoyirabaara ni ɲadenlɔgɔlɔ ma, bina baaraw ka 

donɲɔgɔnnaw labɛncogokura sɔrɔ jango, a k’a ka baaraw kɛ ka ɲa ka bɛn saan 

2024, samiɲalanankalo tile 04 ka sariyaba n°2024-1170/PRES/PM ka fɔta ma, o 

min bi minisirisow labɛncogo yira. 

Sariyaba filanan ɲasinna Jamana ka ɲadenlɔgɔlɔ sabatili baaradabolo « Faso 

ɲadenlɔgɔlɔ » sigisariyaw ma.  

O sariyaba  nin tali sababu fɛ, Jamana ka ɲadenlɔgɔlɔ sabatili baaradabolo            

« Faso ɲadenlɔgɔlɔ » bina sariyamasalabolow sɔrɔ walisa k’a ka baaraw kɛ ka 

ɲa ka bɛn saan 2014, samiɲakalo tile 24 ka sariyaba n°2014-613/PRES/PM/MEF 

ma, min tara ka ɲasin Guvɛrɛnɛman ka forobamarali baaradaw sigisariyaba ma. 

Sariyaba sabanan ye sira di walisa, o ka sɔn Burukina ka sinimakɛfɛɛrɛ, 

televiziyɔn ani arajo baaraw baarada sigisariyaw ra.  

O sariyaba  nin tali sababu fɛ, Burukina ka sinimakɛfɛɛrɛ, televiziyɔn ani arajo 

baaraw baaradabo bina sariyamasalabolow sɔrɔ walisa k’a ka baaraw kɛ ka ɲa ka 

bɛn saan 2014, samiɲakalo tile 24 ka sariyaba n°2014-613/PRES/PM/MEF ma, 

min tara ka ɲasin Guvɛrɛnɛman ka forobamarali baaradaw sigisariyaba ma. 

I.3. MINISIRISO MIN KA BAARAW ƝASINNA DUGUKOLO 

MARADAW  NI SIRAKANTAGAMA MA, TƆGƆ RA 

Ɲɔgɔnyekulu sɔnna kolasesɛbɛ kelen na, min labɛnna Minisiriso min ka baaraw 

ɲasinna dugukolo maradaw  ni sirakantagama ma, ka saan 2014 baaraba jɔnjɔnw  

kan. 

O baarabaw bina ɲasin Bobo Julaso ka aviyɔnso kɔnɔnayɔrɔw n’a kɔkanyɔrɔw 

labɛnni, o  lakurayali n’o lɔli  ma. 

O ye ka lɔliw ni baaraw sɔrɔ k’o bila sannakurun sirakantagama tɔnɔbɔbagaw  

bolo kɔrɔ, siga ti minw ɲaya ra, minw lakurayara ka bɛn sisan tuma ka makoyaw 

ma jango ka ɲataga di adamadenw ni minanw tali ma sannakurunw kɔnɔ. Ka 

fara o kan, dunanjigisow ka baaraw, ɲadenlɔgɔlɔ, sɛnɛ-tuuw -bɛgɛnmara baaraw  

ni jago bina yira fana Bobo ka aviyɔnso ra. Baara nunu kɛli bina kɛ sababu ye 

fana aviyɔnso nin bi tɔnɔbɔ ka ɲa. 

Baara minw bina kɛ olu ye jɔnjɔnna : 

- adamadenw ni minanw ka gaarikura lɔli, min bonya bi se ka 

dugutagabaga miliyɔn 1,5 ɲɔgɔn kunbɛn saan kelen kɔnɔ ; 

- sannakurunw jigisira min bi yen ka ban, o ka bolisiraw n’o lɔyɔrɔw 

lakurayali ; 

- sira caaman labɛnni. 

O baaraba jɔnjɔnw sɔngɔ mumɛ ye miliyaari bii seegi ye (80 000 000 000) 

sefawari ra.  

Musaka nin mumɛ bina bɔ Guvɛrɛnɛman ka baarakɛnafolo kɔnɔ ani dɛmɛbagaw  

fɛ, ka taga fɛɛrɛw ni wariko faan fɛ. 

I.4. MINISIRISO MIN KA BAARAW ƝASINNA SƆRƆW NI 

NAFOLOKOW MA, TƆGƆ RA 

Ɲɔgɔnyekulu ye sariyaba fila (02) ta. 

Sariyaba fɔlɔ ɲasinna Jamana ka ɲadenlɔgɔlɔ sabatili baaradabolo « Faso 

ɲadenlɔgɔlɔ » basigili ma. 

O sariyaba bi Burukina jamana ka ɲadenlɔgɔlɔ baarada tɔgɔ yɛlɛma k’a kɛ 

Jamana ka ɲadenlɔgɔlɔ sabatili baaradabolo « Faso ɲadenlɔgɔlɔ » ye. O tɔgɔ 

yɛlɛmali ka magwɛnta ye, ka jamana ka kunsinyɔrɔkura yira ka gwɛ, o min b’a 

laɲini ka jamanakɔnɔ ɲadenlɔgɔlɔ kɛ jamana ka ɲadenlɔgɔlɔ yiriwali tintinbere 

ye. O le kanma, Faso Ɲadenlɔgɔlɔ ka kɛtaw bina ɲasin jɔnjɔnna mɔgɔw 

timinnadiyali ma jamana kɔnɔ an’a kɔkan jango, o ka na Burukina Faso, o min 

bi ɲadenlɔgɔlɔ sabati. 

O b’a fɛ fana ka « Faso Ɲadenlɔgɔlɔ » kɛ ɲadenlɔgɔlɔ lizini yiriwalifɛn ye ani 

ka dunanjigisobaaraw ni sirakantagama tɛmɛsiraw ka kɛnyɛrɛyebaaradaw 

labɛnsigi ɲanaman. Ka fara o kan, « Faso ɲadenlɔgɔlɔ » bina kɛ baaraw 

sɔrɔyɔrɔ ye, a bina danbe don fana dugukolow ra ni baraka donni ye jamana ka 

ɲadenlɔgɔlɔyɔrɔw sabatili la walisa ka mɔgɔw ɲaa sin ɲadenlɔgɔlɔyɔrɔbaw ma. 

O sariyaba nin tali sababu fɛ, Jamana ka ɲadenlɔgɔlɔ sabatili baaradabolo          

«Faso ɲadenlɔgɔlɔ» bina basigi ka bɛn saan 2014, samiɲakalo tile 24 ka 

sariyaba n°2014-613/PRES/PM/MEF ma, min tara ka ɲasin Guvɛrɛnɛman ka 

forobamarali baaradaw basigili, o lasagoli n’o latununi cogoyaw ma. 

Sariyaba filanan ɲasinna Burukina ka sinimakɛfɛɛrɛ, televiziyɔn ani arajo 

baaraw baaradabolo basigili ma. 

O sariyaba b’a laɲini ka Farafinna jamanaw ka sinima ni televiziyɔn jaaw seliba 

min bi kɛ Wagadugu ka baarakuluba, Jaa ni mankan kalansoba/baarakɛyɔrɔ-

kalanso, Jamana ka sinima, televiziyɔn ni arajo ani jinamɔgɔninw baarada ka 

sekeretariya jɔnjɔn ani Sinima, televiziyɔn ni arajo baaraw ɲamɔgɔso lajɛn ɲɔgɔn 

kan k’o kɛ baaradaba kelen dɔrɔn ye.  

Baarakɛta jɔnjɔn min dira Burukina ka sinimakɛfɛɛrɛ, televiziyɔn ani arajo 

baaraw baarada ma, o ye ka sinimabaaraw waleyafɛɛrɛ yiriwali sɛmɛntiya 

sinimalizini kɔnɔ ani ka ɲataga di baarakɛsirakura ma sinima, televiziyɔn, arajo 

ani jinamɔgɔnin baaraw ra Burukina Faso.  

O sariyaba nin tali sababu fɛ, Burukina ka sinimakɛfɛɛrɛ, televiziyɔn ani arajo 

baaraw baarada bina basigi ka bɛn saan 2014, samiɲakalo tile 24 ka sariyaba 

n°2014-613/PRES/PM/MEF ma, min tara ka ɲasin Guvɛrɛnɛman ka 

forobamarali baaradaw sigisariyaba ma. 

I.5. MINISIRISO MIN KA BAARAW ƝASINNA ƐNFƆRIMATIKI 

TAGAMASIƝƐW LAKURAYALI, LAPƆSIW NI BƆLƆLƆ 

KUMAƝƆGƆNYAW MA, TƆGƆ RA 

Ɲɔgɔnyekulu ye sariyaba ta ka ɲasin Minisiriso labɛnni ma, min ka baaraw 

ɲasinna Ɛnfɔrimatiki tagamasiɲɛw lakurayali, Lapɔsiw ni Bɔlɔlɔ kumaɲɔgɔnyaw 

ma.  

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ye min 

latigɛ a ka sariyaba n°2024-0908/PRES/PM kɔnɔ ka ɲasin Guvɛrɛnɛman 

labɛncogo ma, Guvɛrɛnɛman mɔgɔw ka kɛtaw fana lakurayara ni sariyaba 

n°2024-1022/PRES/PM ye saan 2024, sumanmɔkalo tile 02 ra, o min bi 

Guvɛrɛnɛman mɔgɔw ka kɛtaw yira. Walisa sariyaba fila nunu ka tɔnɔbɔ ka ɲa, 

a kɛra waajibi ye, baaraw ka donɲɔgɔnnaw labɛncogo ka sɔrɔ ka bila minisiriso 

nin bolo kɔrɔ. 

O sariyaba nin tali sababu fɛ, baaraw ka donɲɔgɔnnaw labɛncogokura bina sɔrɔ 

ka bila Minisiriso bolo kɔrɔ, min ka baaraw ɲasinna Ɛnfɔrimatiki tagamasiɲɛw 

lakurayali, Lapɔsiw ni Bɔlɔlɔ kumaɲɔgɔnyaw ma, jango, a k’a ka baaraw kɛ ka 

ɲa ka bɛn saan 2024, samiɲalanankalo tile 04 ka sariyaba n°2024-

1170/PRES/PM ma, o min bi minisirisow labɛncogo yira. 

I.6. MINISIRISO MIN KA BAARAW ƝASINNA KURANBARIKA, 

DAMANFƐNW NI KARIYƐRIBAARAW MA TƆGƆ RA, 

Ɲɔgɔnyekulu ye sariyaba ta ka ɲasin Minisiriso min ka baaraw ɲasinna 

kuranbarika, damanfɛnw ni kariyɛribaaraw ma labɛnni ma. 

Ka tugu Guvɛrɛnɛman labɛncogokura kɔ, saan 2024, cɔɔcɔɔkalo tile 1lɔ ka 

sariyaba n°2024-0908/PRES/PM ye min latigɛ ka ɲasin Guvɛrɛnɛman labɛncogo 

ma, Guvɛrɛnɛman mɔgɔw ka kɛtaw fana lakurayara ka tugu saan 2024, 

sumanmɔkalo tile 02 ka sariyaba n°2024-1022/PRES/PM ka fɔta kɔ, o min bi 

guvɛrɛnɛman mɔgɔw ka kɛtaw yira. Walisa sariyaba fila nunu ka tɔnɔbɔ ka ɲa, a 

kɛra waajibi ye, baaraw ka donɲɔgɔnnaw labɛncogokura ka sɔrɔ ka bila 

minisiriso nin bolo kɔrɔ. 

O sariyaba nin tali sababu fɛ, Minisiriso min ka baaraw ɲasinna kuranbarika, 

damanfɛnw ni kariyɛribaaraw ma, bina baaraw ka donɲɔgɔnnaw labɛncogokura 

sɔrɔ jango, a k’a ka baaraw kɛ ka ɲa ka bɛn saan 2024, samiɲalanankalo tile 04 

ka sariyaba n°2024-1170/PRES/PM ka fɔta ma, o min bi minisirisow labɛncogo 

yira. 

I.7. MINISIRISO MIN KA BAARAW ƝASINNA 

FARIKOLOƝANAGWƐW, FUNANGEYA, NI BAARAƝINI MA TƆGƆ 

RA,  

Ɲɔgɔnyekulu ye sariyaba  ta ka ɲasin farikoloɲanagwɛ ni lafiyaw baarakunda 

ka baaraw tɔgɔ dili ma  Burukina Faso. 

Farikoloɲanagwɛ ni lafiyaw baarakunda ka baaraw tɔgɔ ye kunnafoniw ni jatili 

labɛnninw gafebaju ye baaraw kan, minw bi sɔrɔ farikoloɲanagwɛ ni lafiyaw 

baarakunda kɔnɔ, n’o bi se ka dɔ fara sababuw kan ka taga baaradegi ni 

baaraɲini koow faan fɛ.  

Farikoloɲanagwɛ ni lafiyaw baarakunda ka baaraw ɲanatɔmɔsɛbɛ kɔnɔ, sira 

walima baarakunda saba (03), baarakulu 13 ani baarasugu 236 le ɲanatɔmɔna ka 

tugu dunuɲajamanaw ni ɲɔgɔn cɛ ka baaraw seereyacogo ani jamana ka sariya 

kelen kɔ. 

Sariyaba nin ka magwɛnta ye : 

- ka farikoloɲanagwɛ ni lafiyaw ka baaraw ɲanatɔmɔli nɔgɔya ani k’o 

lakuraya Guvɛrɛnɛman fɛ ; 

- k’a kɛ o baarakunda nin ka baarakɛlaw b’a lɔn ka gwɛ baara minw lɔnnin 

lo sariyasira kan ; 

-  k’a kɛ baarakunda nin tɔnɔbɔbaga caaman ka kunnafoni sɔrɔyɔrɔbaju sɔrɔ 

o bolo kɔrɔ baara minw bi yen kan, sango minw bi baarakalan, 

farikoloɲanagwɛ ni lafiyakow kɛ. 

O sariyaba nin tali sababu fɛ, farikoloɲanagwɛ ni lafiyaw baarakunda bina 

faamu ani ka labɛn ka ɲa, baarakɛlaw ka baarakɛse bina lafisaya fana.  

II. DALAKUNNAFONIW 

II.1. Minisiri min ka baaraw ɲasinna kunnafonijɛnsɛn, lɔnko ni kɔrɔlenko, 

sekoyirabaara ni ɲadenlɔgɔlɔ, ma, ye kunnafoni di ɲɔgɔnyekulu ma ka ɲasin 

« Jamana ka ɲadenlɔgɔlɔ baara dabɔla  jala » siɲɛ 6nan labɛnnin ma. 

O labɛnnin siɲɛ 6nan ka barokun tun ye « ɲadenlɔgɔlɔ ni kɔrɔlenko ka caya, 

jamakuluw gwɛrɛ ɲɔgɔnnakun», ale labanna saan  2024  sumamɔkalo tile 20, 

Wagadugu « ɲadenlɔgɔlɔ baara dabɔla ka suu   »  Wagadugu. 

Saan 2024 na, mɔgɔ 230 le y’o nindon Jamana ka ɲadenlɔgɔlɔ baara dabɔlaw ka 

jala sɔrɔli la, k’a to saan 2023 na, mɔgɔw hakɛda tun ye 211. 

Jɛnkulu minw bi ɲadenlɔgɔlɔ baara dabɔlaw mɔgɔw ɲanatɔmɔ, o ka baaraw kɛra 

sababu ye ka jalan di mɔgɔ 16 ma, olu minw cɛma, mɔgɔ 08 ye ɲadenlɔgɔlɔ 

baara dabɔla ɲɔgɔndan fagamanw ye, 04 ye jala kɛrɛnkɛrɛnninw ye ani 04 ye 

hakilijigijala ye ka di kɛnyɛrɛye baarakɛla dɔw ma k’a ɲasin ɲadenlɔgɔlɔ ma. 

II.2. Minisiriso min ka baaraw ɲasinna Guvɛrɛnɛman ka Baarakunda, ni 

Jama latangali ma, ale ye kunnafoni di ɲɔgɔnyekulu ma ka ɲasin dugukolo 

maradaw ka koɲafɔli dɛmɛgafe labɛnnin ma. 

Sariya n°055-2004/AN min tara saan 2004 sanlabankalo tile 31nan loon na, o min 

seen fɛ o b’a waajibiya latigɛlikɛbagaw ma o k’o ka baara kɛninw ɲafɔ sigida 

mɔgɔw ye.  O ɲafɔliwale ye jamana ka fangalasegiso ka tintinberew la kelen ye 

ka ɲasin maralikow ma. 

O koɲafɔli dɛmɛgafe nin ka magwɛntaw ye ka baarakɛninw ɲafɔliko latilen 

dugukolo maradaw ra  ani ka sigida mɔgɔw ka nindonse kiimɛ sigida ka baaraw 

ra. 

II.3. Minisiri min ka baaraw ɲasinna Adamaden ladonbaara ni 

jamanadenw ka ɲɔgɔndɛmɛ ma,  ale ye dalakunnafoli fila (02) kɛ 

ɲɔgɔnyekulu ye: 
 

- dalakunnafoli kelen ɲasinna finɲɛtɔw ka lɔgɔkun loon ɲanagwɛ siɲɛ 32nan 

ma, min bina kɛ Burukina Faso saan  2024 sanlabankalo tile 03. 

O lonkun nin ka barokun ye « Latangabaliya ani ladonbaliya: fɛɛrɛ jumɛnw 

ka kan walisa finɲɛtɔw niin ka se ka don hɛɛrɛ ni adamadenyasigi basigili 

la? ». 

O barokun nin ɲanatɔmɔkun b’a yira ko Guvɛrɛneman b’a seko kɛ jango ka se 

ka finɲɛtɔw niin don hɛɛrɛ ni adamadenyasigi basigili la jang’o ka se ka kisi 

kasaraw ma ka ɲasin latangabaliya ma, o ka ladonkoɲuman sɔrɔ  an’o ka se k’o 

ninyɔrɔ dafa hɛɛrɛ sɔrɔko la. 

O lonkun ɲanagwɛ seli kɛli bina kɛ sababu ye ka baaraw kiimɛ minw dabɔra ka  

finɲɛtɔw ladon ani k’o waleɲuman lɔn o ka baaraw ra, o mana sɔrɔ baara o baara 

ra. O bina kɛ sababu ye ka dɛsɛyɔrɔw lɔn ani ka fɛɛrɛ kuraw ta jango k’o latilen 

walisa o ka se k’o yɛrɛ ta nafoloko faan fɛ. 

- dalakunnafoli wɛrɛ ɲasinna ɲɔgɔndɛmɛ kalo siɲɛ 17nan labɛnni ma. 

O Ɲɔgɔndɛmɛ kalo min bina labɛn saan 2024 ka damina sumamɔkalo tile 04nan 

loon na, ka se sanlabankalo tile 03nan ma, o ka barokun bina kɛ « ɲɔgɔndɛmɛ, 

sigiɲɔgɔnyaɲuman tɛmɛsira ɲuman ».  

ɲɔgɔndɛmɛ kalo labɛnkun ye ka sigiɲɔgɔnya lasinsin  ka sababu kɛ latigɛɲuman 

tali ye jamana marabagaw fɛ, baaradaba ɲamɔgɔw ani tɔnbolow. A ka baara bina 

ɲasin hakilifalenbarow ma, bolomafaraw dili nafolo faan fɛ, mɔgɔw ɲaa yɛlɛli 

finɲɛtɔw ka fɛtaw ma ani ɲɔgɔndɛmɛ wale nafaw. 

Ɲɔgɔndɛmɛ kalo baaraw bina daminɛ Tɛnkodogo mara faba kɔnɔ, saan 2024, 

sumaladonkalo tile 04nan loon na. 

II.4. Minisiri min ka baaraw ɲasinna lizinibaara, jago ni bololabaara ma ye 

kunnafoni di ɲɔgɔnyekulu ma, ka ɲasin Burukina Faso ka ninyɔrɔli ma lajɛnni 

na, o min seen fɛ lizinibaara ni jago minisiriw ani Sayɛli jamanaw ka jɛnkulu ka 

lasigidenw n’o ye kɛnyɛrɛye baarakɛlaw ye min sigira Bamakɔ saan 2024, 

samiɲalabankalo tile 19nan loon na. Nin lajɛnnin nin ka magwɛntaw ye ka 

kumaɲɔnya ani ka baara kɛɲɔgɔnya sigi Sayɛli jamanaw ka jɛnkulu ka kɛnyɛrɛye 

baarakɛlaw fɛ jɛnkulu ka nafolo yiriwali kanma.  

O lajɛnni seen fɛ Sayɛli jamanaw ka jɛnkulu minisiri minw ka baara ɲasinna 

lizinibaara ni jago ma, o ye:  

- dantigɛkan labɛn a bi fɔ min ma « Bamako ka dantigɛkan» min ɲasinna 

kɛrɛnkɛrɛn na lizinibaara yiriwali ma, ka ɲɔgɔndan basigi kɛnyɛrɛye 

baarakɛlaw ni ɲɔgɔn cɛ, ka nɔgɔya don lizinibaara ra ani ka nafolobatigiw 

sama baara nin nɔfɛ, jamana kɔnɔ ani jamana kɔkan,  Sayɛli jamanaw ka 

jɛnkulu kɔnɔ, ka koow yɛlɛmacogo nogɔya ani ka san ni feere nɔgɔya  

Sayɛli jamanaw ka jɛnkulu mɔgɔw ni ɲɔgɔn cɛ ; 

- bolonɔ bila bɛnkansɛbɛ kan ka ɲasin jago ni lizinibaara lasagoli 

baaradabolo ma Sayɛli jamanaw ka jɛnkulu ni ɲɔgɔn cɛ min ka laɲini ye 

nafoloko yiriwali ye ; 

- bolonɔ bila bɛnkansɛbɛ kan ka ɲasin sɛnɛ ma Sayɛli jamana saba (03) 

nunu ka bɛnkan jɛnkulu ma.  

Kumagwɛlɛn caaman fɔra o lajɛnnin nin seen fɛ. O dɔw ye: 

- ka lizinibaara lasinsin jamana saba nunu ka bɛnkan jɛnkulu kɔnɔ; 

- ka lizinibaaraw basigi Sayɛli jamanaw ka jɛnkulu kɔnɔ ka kɛɲɛ ni jamana 

kelen kelen bɛɛ ka nafaw ye ;  

- ka kumaɲɔgɔnya basigi Guvɛrɛneman ni kɛnyɛrɛye baarakɛlaw ni ɲɔgɔn 

cɛ; 

- ka lajɛnni laɲini kɛnyɛrɛye baarakɛla minw ye jogokɛla ŋanaw ni 

lizinibaarakɛla ŋanaw ani duwaɲɛw ni ɲɔgɔn cɛ walisa ka taga ka segi 

nɔgɔya Sayɛli jamanaw ka jɛnkulu mɔgɔw ni ɲɔgɔn cɛ.  

II.4. Minisiri min ka baaraw ɲasinna sigiyɔrɔ n’a lamini ladoncogo, jii ni 

yɔrɔ saniyali ma, ale ye kunnafoni di ɲɔgɔnyekulu ma ka ɲasin Burukina Faso 

ka ninyɔrɔtali ma nindonjamanaw ka lajɛnnin siɲɛ 29nan labɛnnin na 

dunuɲajamanaw ka kelenyatɔn na gwanniyahakɛ yɛlɛmaninko faan fɛ, min 

ɲasigira ka kɛ Baku Azɛribajan jamana na, saan 2024 ka daminɛ sumaladonkalo 

tile  11 ka se a tile 22 ma.  

Burukina Faso sɔnna dunuɲajamanaw ka kelenyatɔn ka bɛnkan ma ka ɲasin 

gwanniyahakɛ yɛlɛmaninko ma saan 1993 sumamɔkalo tile 02.  O la, an ka 

jamana bi tali kɛ lajɛnninw na ani nindonjamanaw ka lajɛnnin min sigira Kiyoto 

ni Pari, a sɔnna o minw ma saan 2005, funteninkalo tile 31nan loon na ani saan  

2016 sumaladonkalo tile  11nan loon na.   

Saan 2024 ka lajɛnnin y’a siɲɛ 29nan ye ka ɲasin gwanniyahakɛ yɛlɛmaninko ma, 

o min ka magwɛntaw ye dunuɲa saniyali ye ka bɔ gazi ma. 

O lajɛnnin ka kumaɲɔgɔnya bina ɲasin kuun jɔnjɔnw ma, min ye magwɛntaba 

kura ye i n’a fɔ musaka wariw, gwaniyahakɛ ɲanabɔli kɔnɔnagwɛya faan fɛ,  

baara tɛmɛsiraw a ɲanabɔli kanma ani dunuɲa mumɛ bɛɛ ka yɛrɛminɛliko. 

II.5. Minisiri min ka baaraw ɲasinna Farikoloɲanagwɛw, funangeya, ni 

baaraɲini ma, ye kunnafoni di ɲɔgɔnyekulu ma ka ɲasin Burukina Faso ni 

Burundi ka farikolo ɲanagwɛ balɔntan ye  ka kɛɲɛ ni loon 3nan ni 4nan ye ka 

ɲasin Farafinna jamanaw ka farikolo ɲanagwɛ ka woromani ma ɲɔgɔn fɛ min 

bina kɛ Marɔki saan 2025. 

O balɔntan minw kɛra Kodi Vaari jamana na, Burukina Faso ye see sɔrɔ an’a y’a 

ka sesɔrɔli sɛbɛ sɔrɔ ka ninyɔrɔ ta saan  2025 ka balɔntan ɲanagwɛ ra. 

O sesɔrɔli sababu ra, an ka jamana ye 1lɔ yɔrɔ ta Kulu L jamanaw cɛma minw 

ye Senegali, Burundi ani Malawi ye. 

Minisisirw ka ɲɔgɔnyekulu y’an ka jamana balɔntalaw n’o ɲaminɛbagaw fo o ka 

baara kanma ani k’a jaa gwɛlɛya walisa o ka taga ɲa n’o ka baara ɲuman ye loon 

nataw ra  

 

 

 

 

 

 

 

 

 

 

 

 

 

 



                                                                                                                       Sɛbɛɲa 17,  30 kan 
PP-G/TRANS N°036-2024 du 06 novembre 2024 

 

 

 

 

 

 

 

 

 

 

 

III. BAARA ƝAMƆGƆYAW DILI 

 

  

 

 

 

 

 

 

 



                                                                                                                       Sɛbɛɲa 18,  30 kan 
PP-G/TRANS N°036-2024 du 06 novembre 2024 

III.1. YƐRƐKUNBAARAW ƝAMƆGƆYA DILI 

A. LAFASALI NI SODASIKƆRƆW KA MINISIRISO TƆGƆ RA,  

- An balimancɛ Palingiwɛnde Stefani Kulotɛri ILIBUDO, Ofisiye, a kɛra 

Bolifɛnbaw bolicogo n’o dilancogo kalansoba ka sekeretɛriba ye. 

B.  MINISIRISO MIN KA BAARAW ƝASINNA DUGUKOLO 

MARADAW  NI SIRAKANTAGAMA MA, TƆGƆ RA 

- An balimancɛ Abuduli BELƐMU, Matirikili 257 130 W, Nafolobaaraw 

lasagolikɛla, kilasi 1lɔ, eselɔn 6nan, a kɛra Guvɛrɛnɛman ka baara feeretaw 

n’a santaw ɲamɔgɔ ye ; 

- An balimancɛ Karimu TASEBEDO, Matirikili 303 496 G, Lɔnko ni 

kɔrɔlenkow lasagoli kɔnseye, kilasi 1lɔ, eselɔn 4nan, a kɛra Nɔri 

marabakulu Guvɛrɛnɛri ka Fɛɛrɛlɔnbaga ni ladilikɛla ye, min ka baaraw 

ɲasinna lɔnkow ni kɔrɔlenkow ma. 

 

C.  MINISIRISO MIN KA BAARAW ƝASINNA SƆRƆW NI 

NAFOLOKOW MA TƆGƆ RA,  

- An balimancɛ Etiyɛni ZOYETƐN, Matirikili 104 956 R, Nafolow 

lasagoli sɛgɛsɛgɛlikɛla, kilasi 1lɔ, eselɔn 7nan, a kɛra Burukina ka 

laminikalan baarada  ka Warimarala  ni baarakɛminan jatilikɛlaba ye. 

 

D.  MINISIRISO MIN KA BAARAW ƝASINNA JAMANA 

KƆKANKOW, DAFƐJAMANAW KA BAARAKƐƝƆGƆNYAW ANI 

JAMANADEN MINW SIGININ BI JAMANA KƆKAN MA, TƆGƆ 

RA 

- An balimancɛ Lewonari SANDIWIDI, Matirikili 117 021 F, Jamana 

kɔkankow lasagoli kɔnseye, kilasi 1lɔ, eselɔn 6nan, a kɛra Kɛwale daganinw 

ani baaradaw, minisirisow ni kominiw ka baarakɛcogo ɲayirali Ɲamɔgɔ 

ye. 

E. MINISIRISO MIN KA BAARAW ƝASINNA SƐNƐ ANI 

BƐGƐNMARA NI MƆNI NAFOLOW MA TƆGƆ RA,  

- An balimancɛ Abudu BARO, Matirikili 287 449 H, sɛnɛ ɛnzeniyɛri, 

kilasi 1lɔ, eselɔn 4nan, a kɛra Sidi Uwɛsi marabakulu ka sɛnɛ ani bɛgɛnmara 

ni mɔni nafolow ɲamɔgɔ ye ; 

- An balimancɛ Bonifasi TIYONO, Matirikili 382 575 X, Sɛnɛ ɛnzeniyɛri,                

kilasi 1lɔ, eselɔn 2nan, a kɛra Lorumu maraba ka sɛnɛ ani bɛgɛnmara ni 

mɔni nafolow  ɲamɔgɔ ye; 

- An balimancɛ Wɛndisɔngida Pasikali KABORE, Matirikili 270 963 U, 

Bɛgɛnmara ɛnzeniyɛri, kilasi 1lɔ, eselɔn 5nan, a kɛra Poni maraba ka sɛnɛ 

ani bɛgɛnmara ni mɔni nafolow ɲamɔgɔ ye. 

 

F.  KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE, 

JAMANA MASIRIW N’A DASIRIKAN KƆRƆSIBAGA TƆGƆ RA, 

 

- An balimanmuso Ebubiye Aɲɛsi BASONO, BAYILI ka furumuso, 

Matirikili 324 396 A, Adamadenjow kɔnseye, kilasi 1lɔ, eselɔn 4nan, a 

kɛra Adamadenyajow ni baarakɛɲɔgɔnya ladagamuli ɲamɔgɔ ye; 

- An balimancɛ Abuduli-Kadɛri BAGIƝAN, Matirikili 130 566 W, 

Sariyatigi, jala 2nan, eselɔn 3nan, a kɛra ɲegili kititigɛ ani masiriw ni 

dasirikan ɲamɔgɔso mɔgɔ ye. 

G.  MINISIRISO MIN KA BAARAW ƝASINNA LƆLIW MA TƆGƆ 

RA, 

- An balimancɛ Mumuni ILIBUDO, Matirikili 216 124 W, 

Mɔgɔgwansanw ka boonw lɔcogo n’o lɔfɛɛrɛw lɔnbagaŋana, kilasi 1lɔ, 

eselɔn 8nan, a kɛra Sirakantagama lɔliw ɲamɔgɔba ye. 

H.  MINISIRISO MIN KA BAARAW ƝASINNA LAKƆLISOMISƐNW 

BALIKUKALAN NI SIYAKANW SABATILI MA, TƆGƆ RA 

- An balimancɛ Anayidiwɛnde Nikodɛmu WEDIRAWOGO, Matirikili 

117 495 Y, Sariyalɔbagaŋana, kilasi 1lɔ, eselɔn 8nan, a kɛra Minisiri ka 

nɔnabila ye ; 

- An balimanmuso Mayimuna ƆRƆNBA, KERE ka furumuso, Matirikili 

45 394 J, Lakɔlisomisɛnw ni lakɔli kɔkankalan sɛgɛsɛgɛlikɛla, kilasi 1lɔ,                             

eselɔn 11nan, a kɛra nindonni ladagamuli,  musodenw ni cɛnimusoya 

ladagamuli ɲamɔgɔ ye ; 

- An balimanmuso Kadijatu SORE, GIBILEWEWOGO ka furumuso, 

Matirikili 105 784 T, Lakɔlisomisɛnw ni lakɔli kɔkankalan 

sɛgɛsɛgɛlikɛla, kilasi 1lɔ, eselɔn 6nan, a kɛra Ladagamuli kunnafoni ni 

kumaɲɔgɔnya fɛɛrɛw baarada ɲamɔgɔ ye; 

- An balimancɛ Sidibewɛndɛn Inosan SAWADOGO, Matirikili 45 057 G, 

Cɛmancɛkalan ni sanfɛkalan ka maralibaaraw lasagoli kɔnseye, kilasi 1lɔ,                          

eselɔn 12nan, a kɛra Kalangafew ni kalankɛminanw labɛnni ɲamɔgɔ ye ; 

- An balimancɛ Barike TANBOURA, Matirikili 32 246 E, 

Lakɔlisomisɛnw ka kalan sɛgɛsɛgɛlikɛlaba, kilasi 1lɔ, eselɔn 15nan, a kɛra 

Balikuw ka balikukalan n’o ka baarakalan ɲamɔgɔ ye ; 

- An balimancɛ Amidu SALIYA, Matirikili 34 559 C, Lakɔlisomisɛnw ni 

lakɔli kɔkankalan sɛgɛsɛgɛlikɛla, kilasi 1lɔ, eselɔn 13nan, a kɛra 

Lakɔlisomisɛnw ɲamɔgɔ ye ; 

- An balimancɛ Ɲowili KANBU, Matirikili 54 753 B, Lakɔlisomisɛnw ni 

lakɔli kɔkankalan sɛgɛsɛgɛlikɛla, kilasi 1lɔ, eselɔn 8nan, a kɛra 

Baarabololaninw waleyali ɲamɔgɔ ye ; 

- An balimanmuso Ameli Ponibe SOME, SISAWO ka furumuso, 

Matirikili 43 800 R, Denwilininkuraw ka Ladagamuli ɛnsipɛkitɛri, kilasi 

1lɔ, eselɔn 12nan, a kɛra Baarabololaninw waleyali ɲamɔgɔ ye ; 

- An balimancɛ Eriki Wɛnsɛsilasi KABORE, Matirikili 41 958 R, 

Cɛmancɛkalan ni sanfɛkalan ka maralibaaraw lasagoli kɔnseye, kilasi 1lɔ, 

eselɔn 10nan, a kɛra Baarabololaninw waleyali ɲamɔgɔ ye ; 

- An balimanmuso Valeri WEDIRAWOGO, ZUNGIRANA ka furumuso, 

Matirikili 45 385 G, Lakɔlisomisɛnw ni lakɔli kɔkankalan sɛgɛsɛgɛlikɛla,                 

kilasi 1lɔ, eselɔn 8nan, a kɛra Baarabololaninw waleyali ɲamɔgɔ ye ; 

- An balimancɛ Eduwari BAMOGO, Matirikili 40 092 L, Lakɔlisomisɛnw 

ni lakɔli kɔkankalan sɛgɛsɛgɛlikɛlaba, kilasi 1lɔ, eselɔn 13nan, a kɛra 

Baarabololaninw waleyali ɲamɔgɔ ye; 

- An balimancɛ Anburuwazi Faransuwa MLLOGO, Matirikili 40 387 W, 

Lakɔlisomisɛnw ni lakɔli kɔkankalan sɛgɛsɛgɛlikɛla, kilasi 1lɔ,                         

eselɔn 12nan, a kɛra Baarabololaninw waleyali ɲamɔgɔ ye. 

I.  MINISIRISO MIN KA BAARAW ƝASINNA CƐMANCƐKALAN, 

BAARAKALAN NI FƐƐRƐKALAN MA, TƆGƆ RA 

- An balimancɛ Dugutigi Piyɛri WATARA, Matirikili 49 063 G, 

Nafolobaaraw lasagolikɛla, kilasi 1lɔ, eselɔn 8nan, a kɛra Baarakalan ni 

degili dɛmɛwari lasagoli baaradabolo ɲamɔgɔba ye. 

J.  MINISIRISO MIN KA BAARAW ƝASINNA SANFƐKALAN, 

LƆNNIƝINIBAARA NI LAKURAYALI MA TƆGƆ RA,                                                                                                                                

- An balimancɛ Potiyandi Sɛrizi DIYAGIBUGA, Matirikili 41 639 G, 

Lɔnniɲini ɲamɔgɔ, kategori P1, kilasi laban, eselɔn 3nan, a kɛra Minisiri ka 

nɔnabila ye. 

K.  MINISIRISO MIN KA BAARAW ƝASINNA 

FARIKOLOƝANAGWƐW, FUNANGEYA, NI BAARAƝINI MA, 

TƆGƆ RA 

- An balimancɛ Bonifasi DIYANDA, Matirikili 53 909 M, Polisi komisɛri, 

kategori 1, kilasi 2nan, eselɔn 2nan, a kɛra Fɛɛrɛlɔnbaga ni ladilikɛla ye, min 

ka baaraw ɲasinna latangalikow ma; 

- An balimancɛ Paribiɲare Zuliyɛn ZANZE, Matirikili 212 146 A, 

Maralibaarada lasagolikɛla, kilasi 1lɔ, eselɔn 6nan, a kɛra Minisiri ka 

nɔnabila ye ; 

- An balimancɛ Oromɛn KABORE, Matirikili 97 590 D, Funangeyaw ni 

ladagamuli banbali kɔnseye, kilasi 1lɔ, eselɔn 7nan, a kɛra Funangew ka 

yɛrɛta ni ladagamuli banbali ɲamɔgɔba ye ; 

- An balimancɛ Mumuni GIRE, Matirikili 44 749 Y, Baarakɛlaw lasagoli 

kɔnseye, kilasi 1lɔ, eselɔn 10nan, a kɛra Baarakɛlaw lasagoli ɲamɔgɔ ye; 

- An balimancɛ Abuduli Azizi Zilidasi WEDIRAWOGO, Matirikili 520 

163 X, Kumaɲɔgɔnyakɛla, a kɛra Kumaɲɔgɔnya ni kunnafonidilaw ka 

donɲɔgɔnnaw ɲamɔgɔ ye.  

III.2. FOROBABAARAW KA ƝAMƆGƆYA DILI 

Ɲɔgɔnyekulu ye baara lasagolikɛlaw sigi baara lasagolikulu nataw kunna: 

- Jamana ka kunnafoni bayɛlɛmalifɛɛrɛw latangali baarada ra,  Minisiriso 

tɔgɔ ra, min ka baaraw ɲasinna ɛnfɔrimatiki tagamasiɲɛw lakurayali, 

Lapɔsiw ni Bɔlɔlɔ kumaɲɔgɔnyaw ma ; 

- Jamana ka kɛnɛya, sigiyɔrɔ n’a lamini, baloko, baara ni kɛnɛyafɛnw 

latangali baarada, Tɛngandogo Dɔgɔtɔrɔsoba sanfɛkalansoba, Yaligado 

WEDIRAWOGO Dɔgɔtɔrɔsoba sanfɛkalansoba, Suro SANU 

Dɔgɔtɔrɔsoba sanfɛkalansoba ani Wayiguya Marabakulu Dɔgɔtɔrɔsoba 

sanfɛkalansoba ra, Minisiriso min ka baaraw ɲasinna Kɛnɛyako ma tɔgɔ 

ra ; 

- Burukina Faso ka sɔrɔɲinibaarada ra, min bi daman baarakunda ka nafaw 

lasago, Minisiriso min ka baaraw ɲasinna kuranbarika, damanfɛnw ni 

kariyɛribaaraw ma tɔgɔ ra ; 

- Guvɛrɛnɛman ka bonlɔnin feeretaw lasagoli baarada ra, Minisiriso min ka 

baaraw ɲasinna dugubaw labɛnni ni siyɔrɔw lɔli ma, tɔgɔ ra. 

Ɲɔgɔnyekulu ye Tɛngandogo Dɔgɔtɔrɔsoba sanfɛkalansoba, Jamana ka kɛnɛya, 

sigiyɔrɔ n’a lamini, baloko, baara ni kɛnɛyafɛnw latangali baarada ani Burukina 

Faso ka sɔrɔɲinibaarada min bi daman baarakunda ka nafaw lasago, ka 

lasagalikulu ɲamɔgɔw sigi fana.  

Ɲɔgɔnyekulu ye lasigiden sigi fana Jamana ka mɔgɔgwansanw ka 

sannakuruntagama lasagoli baarada kunsinyɔrɔ n’a kɔrɔsili baarakulu kɔnɔ, 

Minisiriso min ka baaraw ɲasinna dugukolo maradaw  ni sirakantagama ma  

tɔgɔ ra. 

A. MINISIRISO MIN KA BAARAW ƝASINNA DUGUKOLO MARADAW NI 

SIRAKANTAGAMA MA   

Ɲɔgɔnyekulu ye sariyaba ta, min b’an balimancɛ Araɲagenewɛnde Orodirigi 

Dezire TAPUSOBA, Matirikili 360 057, Mɔgɔgwansanw ka boonw lɔcogo n’o 

lɔfɛɛrɛw lɔnbagaŋana, kɛ baarakɛlaw ka lasigiden ye Jamana ka mɔgɔgwansanw 

ka sannakuruntagama lasagoli baarada kunsinyɔrɔ n’a kɔrɔsili baarakulu kɔnɔ, a 

bin’a ka saan saba (03) fɔlɔ baara kɛ an balimancɛ Pepɛn ZABIRE nɔɔ na. 

B.  MINISIRISO MIN KA BAARAW ƝASINNA ƐNFƆRIMATIKI 

TAGAMASIƝƐW LAKURAYALI, LAPƆSIW NI BƆLƆLƆ 

KUMAƝƆGƆNYAW MA  

Ɲɔgɔnyekulu ye sariyaba ta, min bi mɔgɔ nataw kɛ Guvɛrɛnɛman ka lasigidenw 

ye  Jamana ka kunnafoni bayɛlɛmalifɛɛrɛw latangali baarada lasagolikulu kɔnɔ, 

minw bin’o ka  saan saba (03) fɔlɔ baara kɛ. 

Faso ɲamɔgɔsoba tɔgɔ ra : 

- An balimancɛ Elize KULIBALI, Matirikili 255 000 S, Lakɔlidenbaw 

kalanfa lɔnniɲinila. 

Lafasali ni sodasikɔrɔw ka Minisiriso tɔgɔ ra : 

- An balimancɛ Bubakari KOWANDA, Ofisiye. 

C. MINISIRISO MIN KA BAARAW ƝASINNA KƐNƐYAKO MA 

Ɲɔgɔnyekulu ye sariyaba wolonwula (07) ta. 

Sariyaba fɔlɔ bi mɔgɔ nataw kɛ Guvɛrɛnɛman ka lasigidenw ye Tɛngandogo 

Dɔgɔtɔrɔsoba sanfɛkalansoba lasagolikulu kɔnɔ, minw bin’o ka saan saba (03) 

fɔlɔ baara kɛ. 

Minisiriso min ka baaraw ɲasinna Kɛnɛyako ma tɔgɔ ra: 

- An balimancɛ Kuwɛsiyande Zozɛfu SUBƐYIGA, Matirikili 119 724 M, 

Dɔgɔtɔrɔŋana min bi banayɛlɛmataw kalan ani k’o sɛgɛsɛgɛ ; 

- An balimancɛ Isa ILIBUDO, Matirikili 213 867 E, Dɔgɔtɔrɔsobaw ni 

kɛnɛyabaaraw lasagola. 

Sariyaba filanan b’an balimancɛ Kuwɛsiyande Zozɛfu SUBƐYIGA,                   

Matirikili 119 724 M, Dɔgɔtɔrɔŋana min bi banayɛlɛmataw kalan ani k’o 

sɛgɛsɛgɛ, kɛ Tɛngandogo Dɔgɔtɔrɔsoba sanfɛkalansoba lasagolikulu ɲamɔgɔ ye, 

min bin’a ka saan saba (03) fɔlɔ baara kɛ. 

Sariyaba sabanan bi mɔgɔ nataw kɛ, Lasigidenw ye Jamana ka kɛnɛya, sigiyɔrɔ 

n’a lamini, baloko, baara ni kɛnɛyafɛnw latangali baarada lasagolikulu kɔnɔ, 

minw bin’o ka saan saba (03) fɔlɔ baara kɛ. 

LASIGIDEN MINW SIGIRA GUVƐRƐNƐMAN TƆGƆ RA  

Minisiriso min ka baaraw ɲasinna Kɛnɛyako ma tɔgɔ ra : 

- An balimancɛ Isa WEDIRAWOGO, Matirikili 104 180 A, 

Forobakɛnɛya dɔgɔtɔrɔ ; 

- An balimancɛ Abuduli-Salamu WEDIRAWOGO, Ofisiye, Dɔgɔtɔrɔsoba 

sanfɛkalansoba kalandebaw ka kalanfa seereyanin. 

 Minisiriso min ka baaraw ɲasinna sɔrɔw ni nafolokow ma: 

- An balimancɛ Siye KAMU, Matirikili 50 045 G, Nafolow lasagoli 

ɛnsipɛkitɛri. 

 

Minisiriso min ka baaraw ɲasinna lizinibaara, jago ni bololabaara ma : 

- An balimancɛ Sansan KANBU, Matirikili 117 057 X, Sɔrɔw lasagoli 

kɔnseye. 

LASIGIDEN MINW SIGIRA BURUKINA KA DUMUNIFƐN 

FEERETAW ƝAYA N’O SƆNGƆ KƆRƆSILI BAARAKULU TƆGƆ RA  

- An balimancɛ Marisɛli KURAWOGO, Matirikili 25 624 K, Kalan ni 

sɛnsɛnni baarakɛla. 

LASIGIDEN MINW SIGIRA JAMANA KA KƐNƐYA, SIGIYƆRƆ N’A 

LAMINI, BALOKO, BAARA NI KƐNƐYAFƐNW LATANGALI 

BAARADA KA BAARAKƐLAW TƆGƆ RA 

- An balimancɛ Uwewogo NIKIYEMA, Matirikili 50 019 Y, Adamaden 

fari kɔnɔna ka jaaw tali n’o ɲafɔli dɔgɔtɔrɔŋana. 

Sariyaba naanina b’an balimancɛ Isa WEDIRAWOGO, Matirikili 104 180 

A, Forobakɛnɛya dɔgɔtɔrɔ, kɛ Jamana ka kɛnɛya, sigiyɔrɔ n’a lamini, baloko, 

baara ni kɛnɛyafɛnw latangali baarada lasagolikulu ɲamɔgɔ ye, min bin’a ka 

saan saba (03) fɔlɔ baara kɛ. 

Sariyaba duurunan b’an balimancɛ Wɛndilasida Toma WEDIRAWOGO, 

Matirikili 109 322 L, Forobakɛnɛya dɔgɔtɔrɔ, ka baara kuntagajanya lakuraya 

Dɔgɔtɔrɔsoba sanfɛkalansoba Yaligado WEDIRAWOGO lasagolikulu kɔnɔ, ale 

ye Guvɛrɛnɛman ka lasigiden ye, min bin’a ka saan saba (03) laban baara kɛ 

Minisiriso min ka baaraw ɲasinna Kɛnɛyako ma tɔgɔ ra. 

Sariyaba wɔɔrɔnan b’an balimancɛ Wurozu Oliviye Kɔnsitantɛn SANU, 

Matirikili 94 464 G, Ɲiin wopere dɔgɔtɔgɔŋana, kɛ Guvɛrɛnɛman ka lasigiden 

ye Dɔgɔtɔrɔsoba sanfɛkalansoba Suro SANU lasagolikulu kɔnɔ, min bin’a ka 

saan saba (03) fɔlɔ baara kɛ Minisiriso min ka baaraw ɲasinna Kɛnɛyako ma  

tɔgɔ ra. 

Sariyaba wolonwulanan b’an balimancɛ Iyasɛnti Wɛndegudi BƆNKUNGU, 

Matirikili 259 603 R, Tubabufuraw lɔnbagaŋana, kɛ Guvɛrɛnɛman ka lasigiden 

ye, Wayiguya marabakulu Dɔgɔtɔrɔsoba sanfɛkalansoba lasagolikulu kɔnɔ, a 

bin’a ka saan saba (03) fɔlɔ baara kɛ Minisiriso min ka baaraw ɲasinna 

Kɛnɛyako ma tɔgɔ ra. 

D.  MINISIRISO MIN KA BAARAW ƝASINNA  KURANBARIKA, 

DAMANFƐNW NI KARIYƐRIBAARAW MA  

Ɲɔgɔnyekulu ye sariyaba fila (02) ta. 

Sariyaba fɔlɔ bi mɔgɔ nataw kɛ, Guvɛrɛnɛman ka lasigidenw ye  Burukina Faso 

ka sɔrɔɲinibaarada min bi daman baarakunda ka nafaw lasago lasagolikulu kɔnɔ 

minw bin’o ka saan saba (03) fɔlɔ baara kɛ. 

Faso ɲamɔgɔsoba tɔgɔ ra : 

- An balimancɛ Nikola KAGANBEGA, Matirikili 59 932 D, 

Lakɔlidenbaw  kalanfa lɔnniɲinila. 

Minisiriw ka ɲamɔgɔsoba tɔgɔ ra: 

- An balimancɛ Yoba GIRO, Matirikili 359 445 F, Lɔnko ni kɔrɔlenkow 

lasagoli kɔnseye. 

 Minisiriso min ka baaraw ɲasinna  kuranbarika, damanfɛnw ni 

kariyɛribaaraw ma  tɔgɔ ra : 

- An balimancɛ Dulayi SANU, Matirikili 519 761 M, Dugukolo kɔnɔnajiw 

kalan lɔnbagaŋana ; 

- An balimancɛ P. Alɛn YAMEWOGO, Matirikili 256 572 Y, Kalan ni 

sɛnsɛnni baaraw kɔnseye. 

 Minisiriso min ka baaraw ɲasinna sɔrɔw ni nafolokow ma tɔgɔ ra: 

- An balimancɛ Kirisitiyan Lewɔn YUGUMA, Matirikili 92 010 D, 

Lanpow lasagoli ɛnsipɛkitɛri. 

Minisiriso min ka baaraw ɲasinna lizinibaara, jago ni bololabaara ma tɔgɔ 

ra : 

- An balimancɛ Emanuwɛli WEDIRAWOGO, Matirikili 111 320 V, 

Sɔrɔw lasagoli kɔnseye. 

Minisiriso min ka baaraw ɲasinna sigiyɔrɔ n’a lamini ladoncogo, jii ni yɔrɔ 

saniyali ma tɔgɔ ra: 

- An balimancɛ Nɔngema Desire YAMEWOGO, Matirikili 32 287 W, 

Jiyɔrɔw ni tubaw (wagaw) lasagoli ɛnsipɛkitɛri jɔnjɔn. 

Minisiriso min ka baaraw ɲasinna dugukolo maradaw  ni sirakantagama 

ma  tɔgɔ ra : 

- An balimancɛ Sayidu SANKARA, Matirikili 59 713 C, Maralibaarada 

lasagolikɛla. 

Sariyaba filanan b’an balimancɛ Dulaye SANU, Matirikili 519 761 M, 

Dugukolo kɔnɔnajiw kalan lɔnbagaŋana kɛ Burukina Faso ka sɔrɔɲinibaarada 

min bi daman baarakunda ka nafaw lasago Lasagolikulu ɲamɔgɔ ye, a bin’a ka 

saan saba (03) fɔlɔ baara kɛ. 

 

E.  MINISIRISO MIN KA BAARAW ƝASINNA DUGUBAW LABƐNNI 

NI SIYƆRƆW LƆLI MA  

Ɲɔgɔnyekulu ye sariyaba saba (03) ta. 

Sariyaba fɔlɔ b’an balimancɛ Keligɛngale ILI, Matirikili 254 888 W, Kalan ni 

sɛnsɛnni baaraw kɔnseye, kɛ Guvɛrɛnɛman ka lasigiden ye Guvɛrɛnɛman ka 

bonlɔnin feeretaw lasagoli baarada lasagolikulu kɔnɔ, Minisiriso min ka baaraw 

ɲasinna dugubaw labɛnni ni siyɔrɔw lɔli ma tɔgɔ ra, a bin’a ka saan saba (03) 

fɔlɔ baara kɛ, an balimancɛ Koyi Didiye Kalikisite SU nɔɔ na. 

Sariyaba filanan bi mɔgɔ nataw ka baara kuntagajanya lakuraya Guvɛrɛnɛman 

ka bonlɔnin feeretaw lasagoli baarada lasagolikulu kɔnɔ, minw bin’o ka saan 

saba (03) laban baara kɛ. 

LASIGIDEN MIN SIGIRA GUVƐRƐNƐMAN TƆGƆ RA 

Minisiriso min ka baaraw ɲasinna Guvɛrɛnɛman ka Baarakunda, ni Jama 

latangali ma tɔgɔ ra: 

- An balimancɛ Abudu Karimu WEDIRAWOGO, Matirikili 118 975 U, 

baarakɛlaw ka joow kɔrɔsila. 

LASIGIDEN MIN SIGIRA GUVƐRƐNƐMAN KA BONLƆNIN 

FEERETAW LASAGOLI BAARADA KA BAARAKƐLAW TƆGƆ RA 

- An balimanmuso Zalisa KƆNGO, TIYENƆN ka furumuso, Matirikili 

279 021 105 052 P, Warijatila. 

Sariyaba sabanan b’an balimancɛ Keligɛngale ILI, Matirikili 254 888 W, 

Kalan ni sɛnsɛnni baaraw kɔnseye, kɛ Guvɛrɛnɛman ka bonlɔnin feeretaw 

lasagoli baarada lasagolikulu ɲamɔgɔ ye, a bin’a ka saan saba (03) fɔlɔ baara kɛ, 

an balimancɛ Koyi Didiye Kalikisite SU nɔɔ na. 

                     Guvɛrɛnɛman ka kumalasela,                                

 

                                                     Faso ka jalatigi 

 

www.sig.gov.bf 

